Төсөл

МОНГОЛ УЛСЫН ХУУЛЬ 

201.. оны ... дугаар сарын ... –ны өдөр



Улаанбаатар хот 
МАЛЫН ГЕНЕТИК НӨӨЦИЙН ТУХАЙ ХУУЛЬ 
НЭГДҮГЭЭР БҮЛЭГ 
НИЙТЛЭГ ҮНДЭСЛЭЛ 


1 дүгээр зүйл. Хуулийн зорилт

1.1.Энэ хуулийн зорилт нь Монгол Улсын малын генетик нөөцийг бүртгэх, төлөв байдлыг тодорхойлох, хадгалах, хамгаалах, тогтвортой ашиглах, судлан хөгжүүлэхтэй холбогдсон харилцааг зохицуулахад оршино. 

2 дугаар зүйл. Малын генетик нөөцийн тухай хууль тогтоомж

2.1.Монгол Улсын малын генетик нөөцийн тухай хууль тогтоомж нь Монгол Улсын Үндсэн хууль
, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хууль
, энэ хууль, тэдгээртэй нийцүүлэн гаргасан хууль тогтоомжийн бусад актаас бүрдэнэ. 

2.2.Монгол Улсын олон улсын гэрээнд энэ хуульд зааснаас өөрөөр заасан бол олон улсын гэрээний заалтыг дагаж мөрдөнө. 

3 дугаар зүйл. Хуулийн хамрах хүрээ 

3.1.Энэ хууль нь Монгол Улсад үржүүлж байгаа мал, түүний үржүүлгийн бүтээгдэхүүн болон тэдгээртэй холбогдсон уламжлалт мэдлэгт хамааралтай харилцаанд үйлчилнэ. 

4 дүгээр зүйл. Хуулийн нэр томьёоны тодорхойлолт 

4.1.Энэ хуульд хэрэглэсэн дараахь нэр томьёог дор дурдсан утгаар ойлгоно: 


4.1.1.“мал” гэж таван хошуу мал болон гэршүүлэн үржүүлж байгаа бусад тэжээвэр амьтныг; 


4.1.2.“малын генетик нөөц” гэж мал, түүний үржүүлгийн бүтээгдэхүүн болон уламжлалт мэдлэгийг; 


4.1.3.“малын үржүүлгийн бүтээгдэхүүн” гэж малын удамшлын мэдээлэл агуулсан ДНХ, РНХ, биеийн эс, өндгөн эс, үр, хөврөл, сорьц болон бусад бүрэлдэхүүнийг; 


4.1.4.“уламжлалт мэдлэг” гэж малын генетик нөөцийг ашиглах явцад өвлөгдөн уламжлагдаж ирсэн арга, аман болон бичгэн хэлбэрийн мэдээлэл, дадал заншлыг; 


4.1.5.“малын генетик нөөцийн төлөв байдал” гэж үнэлгээний үндсэн дээр тогтоосон малын генетик нөөцийн төрөл, зүйл, үүлдэр, омог, тоо хэмжээ, чанар, хүрэлцээ, хангамж, тэдгээрийн хувьсал, өөрчлөлтийг; 


4.1.6.“цөм сүрэг” гэж тухайн үүлдэр, омгоос ашиг шимийн хэмжээ, чанараар шилэн сонгон үржүүлж байгаа бүлэг малыг; 


4.1.7.“уугуул орчин” гэж малын өвөрмөц шинж байдлаа олж авсан, хадгалж ирсэн орчин зүйн бүрдлийг; 


4.1.8.“нутагшуулсан орчин” гэж малыг уугуул орчноос нь шилжүүлж  дасгасан орчин зүйн бүрдлийг; 


4.1.9.“малын генийн сан” гэж тусгай орчинд хадгалагдаж байгаа малын үржүүлгийн бүтээгдэхүүний сорьц, дээж бүхий цуглуулгыг; 


4.1.10.“гойд ашиг шимт мал” гэж үүлдэр, омгийн мал сүргээс үржил, ашиг шимийн нэг буюу хэд хэдэн чанараар онцлог давуу болох нь баталгаажсан малыг; 


4.1.11.“гарваль улс” гэж уугуул орчиндоо байгаа малын генетик нөөцийг эзэмшигч улс орныг; 


4.1.12.“малын генетик нөөцийг ашиглах” гэж малын генетик нөөцийн ашигт шинж чанарыг хөгжүүлж, үр шим, ашгийг нь хүртэх үйл ажиллагааг; 


4.1.13.”малчин” гэж Хөдөлмөр эрхлэлтийг дэмжих тухай
 хуулийн 3.1.9-д заасныг; 


4.1.14.”мал бүхий этгээд” гэж Хувь хүний орлогын албан татварын тухай
 хуулийн 4.1.3-д заасныг; 


4.1.15.”хуулийн этгээд” гэж Иргэний хуулийн
 25.1-д заасныг; 


4.1.16."мал үржүүлэг, технологийн ажил, үйлчилгээ” гэж малыг ялган тэмдэглэх, бүртгэлжүүлэх, малд үзлэг, ангилалт хийх, удам гарваль, ашиг шимийн гарц, чанарыг тодорхойлох, үр төлийн шинж чанарыг үнэлэх, удам зүйн үнэлгээ хийх, үржил селекцийн ажлын үр дүнг хянан баталгаажуулах, үржүүлгийн хөтөлбөр боловсруулах, сайжруулагч малыг үржилд тохируулан сонгох, цөм сүрэг бүрдүүлэх, малд зохиомол хээлтүүлэг хийх, гойд ашиг шимт мал шалгаруулах, үржлийн малын үзэсгэлэн худалдааг зохион байгуулах, үржлийн мал, үржүүлгийн бүтээгдэхүүнийг улсын хилээр нэвтрүүлэх, малын тэжээллэг, арчилгаа, маллагааны технологийн чиглэлээр малчин, мал бүхий иргэн, хуулийн этгээдэд мэргэжил, арга зүйн зааварчилгаа, зөвлөгөө өгөх үйл ажиллагааг;
ХОЁРДУГААР БҮЛЭГ

МАЛЫН ГЕНЕТИК НӨӨЦИЙГ БҮРТГЭХ, ТӨЛӨВ БАЙДЛЫГ ТОДОРХОЙЛОХ 


5 дугаар зүйл. Малын генетик нөөцийн бүртгэл 

5.1. Малын генетик нөөцийн бүртгэл дараахь хэлбэртэй байна: 


5.1.1.малын бүртгэл; 


5.1.2.үржүүлгийн бүтээгдэхүүний бүртгэл; 


5.1.3.малын удам зүйн үнэлгээний бүртгэл; 


5.1.4.малын генетик нөөцөд хамааралтай уламжлалт мэдлэгийн бүртгэл. 


5.2.Энэ хуулийн 5.1.1-д заасан бүртгэлд малын төрөл, үүлдэрлэг байдал, удам гарваль, нас, хүйс, өсөлт, хөгжилтийн болон ашиг шимийн үзүүлэлт, малын байршил, үржүүлэгч этгээдийн нэр, улсын бүртгэлийн дугаар, хаяг, малын шилжилт, хөдөлгөөнийг бүртгэлийг хамааруулна. 

5.3.Энэ хуулийн 5.1.1, 5.1.4-т заасан бүртгэлийг сум, дүүргийн тасаг хариуцаж, энэ хуулийн 11.1-д заасан үржүүлэг, технологийн ажил, үйлчилгээний нэгж, малчин, мал бүхий этгээд, хуулийн этгээдтэй хамтран хийж, мэдээллийг энэ хуулийн 16.3-д заасан байгууллагад тогтоосон хугацаанд хүргүүлнэ. 


5.4.Энэ хуулийн 5.1.2-т заасан бүртгэлд үржүүлгийн бүтээгдэхүүний төрөл зүйл, хэлбэр, тоо хэмжээ, чанарын үзүүлэлт, үйлдвэрлэгдсэн огноо, үйлдвэрлэгчийн байршил, улсын бүртгэлийн дугаар, ашиглалтын төлөв байдлын бүртгэлийг хамааруулах ба энэ хуулийн 15.1-д заасан байгууллага бүртгэлийг хариуцан гүйцэтгэнэ. 



5.5.Малын генетик нөөцийн мэдээллийг нэгтгэх, ашиглах, хянах, олон улсын болон бүс нутгийн мэдээллийн сүлжээтэй мэдээлэл солилцох, хэрэглэгчдийг мэдээллээр хангах үндэсний мэдээллийн нэгдсэн сан (цаашид “нэгдсэн сан” гэх)-ийн үйл ажиллагааг малын генетик нөөцийн асуудал хариуцсан төрийн захиргааны төв байгууллага хариуцна. 

5.6.Малын генетик нөөцийг бүртгэх, үүлдэр, омгийн малыг кодлох, энэ хуулийн 5.5-д заасан нэгдсэн санг бүрдүүлэх, тайлагнахтай холбогдсон журмыг малын генетик нөөцийн асуудал эрхэлсэн төрийн захиргааны төв байгууллага, улсын бүртгэл статистикийн асуудал хариуцсан төрийн байгууллага хамтран батална. 

5.7.Малын генетик нөөцөд хамааралтай уламжлалт мэдлэгийг бүртгэх үйл ажиллагааны аргачлалыг малын генетик нөөцийн асуудал эрхэлсэн Засгийн газрын гишүүн батална. 

6 дугаар зүйл. Малын удам зүйн үнэлгээ 

6.1.Малын удам зүйн үнэлгээнд үржлийн малын удам гарваль, ашиг шим, зүс, галбир, бие цогцос, үр төлийн чанар, геномын өвөрмөц тогтоцын үзүүлэлт хамаарна. 

6.2.Удам зүйн үнэлгээг энэ хуулийн 15.1-д заасан төрийн байгууллага, салбарын сургалт, эрдэм шинжилгээний байгууллага, энэ хуулийн 11.1-д заасан үржүүлэг, технологийн ажил, үйлчилгээний нэгж нь технологийн арга зүй, аргачлал, зааврын дагуу хийнэ. 

6.3.Энэ хуулийн 6.1-д заасан үнэлгээнд хамрагдсан малыг хувийн дугаараар ялган тэмдэглэнэ. 

6.4.Үржлийн малын удам гарваль, ашиг шим, зүс, галбир, бие цогцос, үр төлийн чанарын үнэлгээг энэ хуулийн 11.1-д заасан үржүүлэг, технологийн ажил, үйлчилгээний нэгж, малчин, мал бүхий этгээд, хуулийн этгээдтэй хамтран гүйцэтгэж, бүртгэл хөтөлнө. 

6.5.Малын геномын өвөрмөц шинж чанарын үзүүлэлтийг тодорхойлох молекул генетикийн шинжилгээг энэ хуулийн 15.1-д заасан төрийн байгууллага, салбарын сургалт, эрдэм шинжилгээний байгууллага, лавлагаа лаборатори тус тус хийж болох ба энэ тухай бүртгэл хөтөлнө. 

6.6.Энэ хуулийн 6.4, 6.5-д заасан бүртгэлийн мэдээллийг хариуцагч нь тухай бүр нэгдсэн санд хүргүүлнэ.  


6.7.Удам зүйн үнэлгээ болон үржил селекцийн ажлын хүрсэн түвшний хянан магадлагаанд үндэслэн үржлийн малыг үүлдэр, үүлдрийн хэсэг, үржлийн хэсэг, омгоор (цаашид “үүлдэр, омог” гэх) баталгаажуулна. 

6.8.Монгол Улсад оруулснаас хойш 5 ба түүнээс дээш жил болсон үүлдрийн малыг нутагшсан үүлдрээр хянан баталгаажуулж болно. 

6.9.Үржлийн малд хянан магадлагаа хийх, баталгаажуулах, үүлдэрлэг байдлыг тодорхойлох, хяналт тавих журам, энэ хуулийн 6.2-т заасан зааврыг малын генетик нөөцийн асуудал эрхэлсэн Засгийн газрын гишүүн батална. 

6.10.Энэ хуулийн 6.7, 6.8-д заасан үнэлгээ, хянан магадлагааг хийх, баталгаажуулах ажлыг малын генетик нөөцийн асуудал хариуцсан төрийн захиргааны төв байгууллагаас томилсон шинжээчийн баг гүйцэтгэнэ. 

6.11.Энэ хуулийн 6.3, 6.7, 6.8-д заасан арга хэмжээний зардлыг малчин, мал бүхий этгээд, хуулийн этгээд хариуцна. 

6.12.Малд удам зүйн үнэлгээ хийх, мэдээллийг нэгтгэн баталгаажуулах, малын үүлдэр, ашиг шимийн стандартыг мөрдүүлэх, хяналт тавих үйл ажиллагааг малын генетик нөөцийн асуудал хариуцсан төрийн захиргааны төв байгууллагаас удирдлага, зохион байгуулалтаар хангана. 

7 дугаар зүйл. Малын генетик нөөцийн төлөв байдлыг тодорхойлох 

7.1.Малын генетик нөөцийн төлөв байдлыг олон улсын мэргэжлийн байгууллагын зөвлөмж, зааврын дагуу 3 жил тутам малын генетик нөөцийн асуудал эрхэлсэн төрийн захиргааны төв байгууллагаас томилогдсон мэргэшсэн шинжээчийн баг тодорхойлно. 

7.2.Шинжээчийн баг малын генетик нөөцийн төлөв байдлын тайланг Үндэсний зөвлөлдөх хороогоор хэлэлцүүлж, гарсан дүгнэлтийг малын генетик нөөцийн асуудал эрхэлсэн төрийн захиргааны төв байгууллага тухайн жилийн гуравдугаар улиралд багтаан Засгийн газарт танилцуулна. 

7.3.Засгийн газар малын генетик нөөцийн төлөв байдлын үндэсний тайланг холбогдох олон улсын байгууллагад хүргүүлнэ. 


7.4.Бүс нутгийн болон олон улсын түвшинд Монгол Улсын малын генетик нөөцийн асуудлыг хариуцах орон тооны Үндэсний зохицуулагч нь малын генетик нөөцийн асуудал хариуцсан төрийн захиргааны төв байгууллагын бүтцэд байх бөгөөд энэ нь Ерөнхий мал зүйч байна. 
ГУРАВДУГААР БҮЛЭГ

МАЛЫН ГЕНЕТИК НӨӨЦИЙГ АШИГЛАХ, СУДЛАН ХӨГЖҮҮЛЭХ 

8 дугаар зүйл. Малын генетик нөөцийг ашиглах 

8.1.Малын генетик нөөцийг дараахь зориулалтаар ашиглаж, судлан хөгжүүлнэ: 


8.1.1.малын үүлдэрлэг байдлыг батжуулан сайжруулах, ашиг шимийг нэмэгдүүлэх; 


8.1.2.бүс нутгийн онцлогт тохирсон малын үүлдэр, омгийг шинээр бий болгох; 


8.1.3.малын эрсдэл даах чадавхыг бататган бэхжүүлэх; 


8.1.4.мал үржүүлэг, технологийн ажил, үйлчилгээнд биотехнологийн ололтыг нэвтрүүлэх; 


8.1.5.мал аж ахуйн салбарын эдийн засгийн эргэлтийг сайжруулах, өрсөлдөх чадварыг дээшлүүлэх; 


8.1.6.тэжээллэг, аюулгүй хүнс үйлдвэрлэж, нийлүүлэх; 


8.1.7.үндэсний үйлдвэр, зах зээлд чанартай түүхий эд нийлүүлэх; 


8.1.8.мал аж ахуйн үйлдвэрлэлд үнэ цэнийн сүлжээг хөгжүүлэх; 


8.1.9.генетик нөөцийг ашигласнаас үр шим, ашиг хүртэх; 


8.1.10.бусад. 

8.2.Малын төрөл, ашиг шимийн чиглэл, үүлдэр, омгийн онцлогийг харгалзан сүргийн зохистой бүтэц, харьцааг энэ хуулийн 16.1-д заасан үндэсний хөтөлбөрт тусгаж зохицуулна. 

8.3.Малын генетик нөөцийг ашиглахад малчин, мал бүхий этгээд, хуулийн этгээд дараахь эрх эдэлнэ: 


8.3.1.генетик нөөц ашигласны үр шимийг хүртэх; 


8.3.2.мал үржүүлэг, технологийн ажил, үйлчилгээ авах; 



8.3.3.энэ хуулийн 13.4-т заасан урамшуулал авах; 



8.3.4.үржлийн мал бойжуулах, борлуулах.

8.4.Малын генетик нөөцийг ашиглахад малчин, мал бүхий этгээд, хуулийн этгээд дараахь үүрэг хүлээнэ: 


8.4.1.тухайн бүс нутагт үржүүлэхээр зөвшөөрөгдсөн үүлдэр, омгийн хээлтүүлэгч ашиглах; 


8.4.2.үр, хөврөлийг энэ хуулийн 11.1-д заасан үржүүлэг, технологийн ажил, үйлчилгээний нэгж, мэргэжилтний хяналтын дор ашиглах; 


8.4.3.бог малын хээлтүүлэгчийг нийлүүлгийн бус улиралд эх сүргээс тусгаарлах, зөвхөн үржлийн насны малыг  нийлүүлэгт оруулах; 


8.4.4.мал үржүүлэг, технологийн ажил, үйлчилгээний жишиг үнээр тогтоосон зардлыг хариуцах;  


8.4.5.мал сүрэгт үзлэг, ангилалт жил бүр хийлгэж, ашиг шимт чанарыг үнэлүүлэх, баталгаажуулах, үржлийн малын удам гарваль, ашиг шимийн бүртгэл хөтлөх, стандартын шаардлагад тэнцэхгүй хээлтүүлэгчийг үржлээс хасах; 


8.4.6.малын генетик нөөцийг тогтвортой ашиглахтай холбоотой хууль тогтоомж, шийдвэрийг биелүүлэх; 


8.4.7.үржлийн малын гэрчилгээ болон шилжилт хөдөлгөөний тодорхойлолтыг  сум, дүүргийн тасгаас авах; 


8.4.8.малын генетик нөөцөд хамааралтай уламжлалт мэдлэгийг бүртгүүлэх, түгээн дэлгэрүүлэх; 


8.4.9.малыг холбогдох журам, стандартын дагуу ялган тэмдэглэх, улсын нэгдсэн бүртгэлд хамруулах. 

8.5.Үүлдэр, омог бүрт цөм сүрэг бүрдүүлнэ. Цөм сүргийг  бүрдүүлэхэд өмчийн хэлбэр харгалзахгүй. 

8.6.Малын генетик нөөцийн асуудал хариуцсан төрийн байгууллагын дэргэд малын үүлдэр, ашиг шимийн орон тооны бус зөвлөлийг байгуулж болно. 

9 дүгээр зүйл. Малын генетик нөөцийг ашиглах тусгай зөвшөөрөл 


9.1.Аж ахуйн үйл ажиллагааны тусгай зөвшөөрлийн тухай
 хуулийн 15.11.7-д заасан үйл ажиллагааг эрхлэх иргэн, хуулийн этгээд нь дор дурдсан агуулга бүхий хүсэлтээ малын генетик нөөцийн асуудал эрхэлсэн төрийн захиргааны төв байгууллагад гаргана: 

9.1.1.үйлдвэрлэл, үйлчилгээнд нэвтрүүлэх үр, хөврөлийн тоо, сорьцын хэмжээ, импортлох сайжруулагч мал болон экспортлох малын төрөл, зүйлийн нэр; 

9.1.2.ашиглах зорилго, зориулалт, үйл ажиллагааны чиглэл; 


9.1.3.экспортлох, импортлох улс, хуулийн этгээдийн нэр; 


9.1.4.гарваль болон нийлүүлэгч улсын нэр; 

9.1.5.хүлээн авах, хүргэх хэлбэр, ажил гүйцэтгэх байгууллагын нэр. 

9.2.Тусгай зөвшөөрөл хүсэгч нь Аж ахуйн үйл ажиллагааны тусгай зөвшөөрлийн тухай
 хуулийн 11.1.1-11.1.4-т заасан бичиг баримтыг бүрдүүлэх бөгөөд энэ хуулийн 9.1-д заасан хүсэлтэд дараахь бичиг баримтыг нэмж хавсаргана: 

9.2.1. мал, үржүүлгийн бүтээгдэхүүнд удам гарвалийн тодорхойлолт;

9.2.2. энэ хуулийн 10.2-т заасан гэрээний хувь.

9.3.Малын генетик нөөцийн асуудал хариуцсан төрийн захиргааны төв байгууллага энэ хуулийн 9.1-д заасан хүсэлтэд зөвшөөрөл олгох, эсэхийг ажлын 14 өдөрт багтаан шийдвэрлэнэ. 

9.4.Энэ хуулийн 9.3-т заасан шийдвэрийг гаргахдаа энэ хуулийн 17.1-д заасан Зөвлөлдөх хорооны дүгнэлтийг авсан байна.


9.5.Тусгай зөвшөөрөл эзэмшигч нь малын генетик нөөцийг ашигласан үйл ажиллагааны тайланг малын генетик нөөцийн асуудал эрхэлсэн төрийн захиргааны төв байгууллагад жилд 1 удаа ирүүлнэ. 

9.6.Сайжруулагч малыг импортлоход тухайн этгээд малын удам гарваль, шинж тэмдгийн гадаад илрэл, генийн хувьслын үзүүлэлтийг энэ хуулийн 11.1-д заасан итгэмжлэл бүхий нэгж, мэргэжилтнээр үнэлүүлж, албан ёсны тодорхойлолт авна. 

9.7.Монгол Улсаас мал экспортлоход малын генетик нөөцийн асуудал эрхэлсэн төрийн захиргааны төв байгууллага нь иргэн, хуулийн этгээдийн тусгай зөвшөөрөл, энэ хуулийн 10.2-т заасан гэрээг үндэслэн төрөл, зүйл тус бүрт нэг лиценз олгоно. 

9.8.Судалгаа, шинжилгээний зорилгоор малын үржүүлгийн бүтээгдэхүүнийг экспортлоход ижил зүйлийн 5 хүртэл сорьцод нэг лиценз олгож болно. 

9.9.Мал экспортлох тусгай зөвшөөрөл эзэмшигч нь лиценз авахдаа экспортлох малын төрөл, үүлдэр, хувийн дугаар, тоог хүсэлтэнд хавсаргаж ирүүлнэ. 

9.10.Малын үржүүлгийн бүтээгдэхүүнийг экспортлоход тухайн төрөл, зүйл, цуврал тус бүрийн сорьцын ижил хувийг малын генийн үндэсний санд заавал байршуулна. 

9.11.Тусгай зөвшөөрлөөр ашиглагдаж байгаа малын генетик нөөцийн бүртгэл, технологийн хяналтыг малын генетик нөөцийн асуудал эрхэлсэн төрийн захиргааны төв байгууллага хариуцна. 

10 дугаар зүйл.Малын генетик нөөцийг судлан хөгжүүлэх 

10.1.Малын генетик нөөцийг судлан хөгжүүлэх үйл ажиллагааг Шинжлэх ухаан, технологийн тухай
 хуулийн 11.2.1-11.2.3, Инновацийн тухай хуулийн
 27.2-т заасан байгууллага, энэ хуулийн 11.1-т  заасан ажил, үйлчилгээний нэгж гүйцэтгэнэ. 

10.2.Энэ хуулийн 10.1-д заасан байгууллага хоорондоо болон гадаадын иргэн, хуулийн этгээдтэй малын генетик нөөцийг судлан хөгжүүлэх чиглэлээр хамтран ажиллах бол гэрээ заавал байгуулна. 

10.3.Энэ хуулийн 10.2-д заасан гэрээнд дараахь нөхцөлийг тусгана: 


            10.3.1.судалгаа, туршилт явуулах үндэслэл, зорилго; 


10.3.2.төрөл, зүйлийн нэр, тоо хэмжээ; 



10.3.3.гарваль улс; 



10.3.4.судалгаа явуулах хугацаа; 



10.3.5.биоаюулгүй байдлыг хангах зохицуулалт; 



10.3.6.зохиогчийн эрхийн зохицуулалт, технологи дамжуулах нөхцөл; 



10.3.7.судалснаас хүлээж буй үр дүн, ашиг хүртэх хэлбэр, түүний тоогоор илэрхийлсэн үзүүлэлт; 



10.3.8.маргаан шийдвэрлэх зохицуулалт; 



10.3.9.бусад. 

10.4.Судалгаа ба хөгжлийн чиглэлээр үүлдэр, омгийн малд туршилт, судалгаа, шинжилгээ явуулах бол зохион бүтээгч, хамтран бүтээгч, өв залгамжлагч эсхүл түүний эрх олгосон этгээдээс зөвшөөрөл авна. 

10.5.Мал аж ахуйн үйлдвэрлэлийн бүтээмж, үр ашгийг нэмэгдүүлэх, эдийн засгийн бодит өсөлт бий болгох биотехнологийн ололтыг үйлдвэрлэлд нэвтрүүлэх ажлыг улсын төсвөөс санхүүжүүлнэ. 
10.6.Малын генетик нөөцийн судалгаа, туршилтын үр дүн, мэдээлэл нь нэгдсэн сангийн бүрэлдэхүүн хэсэг байна. 
10.7.Малын генетик нөөцийн асуудал эрхэлсэн төрийн захиргааны төв байгууллага нь дэргэдээ малын генетик нөөцийн судалгаа, инноваци, технологи нэвтрүүлэх, зөвлөх үйлчилгээний үйл ажиллагаа эрхлэх нэгж, хүрээлэнтэй байж болно.

11 дүгээр зүйл.Мал үржүүлэг, технологийн ажил, үйлчилгээ 

11.1.Мал үржүүлэг, технологийн ажил, үйлчилгээг мэргэжлийн итгэмжлэл, зэрэг, дэв бүхий мэргэжилтэн, эсхүл тэдгээртэй хөдөлмөрийн гэрээ байгуулж, үржил селекцийн тухайлсан хөтөлбөрөө эрх бүхий байгууллагаар баталгаажуулсан хуулийн этгээд эрхэлнэ.

11.2.Мэргэжлийн зэрэг, дэвийг малын генетик нөөцийн асуудал эрхэлсэн төрийн захиргааны төв байгууллага, мал үржүүлэг, технологийн ажил, үйлчилгээний итгэмжлэлийг энэ хуулийн 16.3-д заасан байгууллага олгож, бүртгэнэ.

11.3.Мал үржүүлгийн ажилд олгох итгэмжлэл нь сүрэгт явуулах үржүүлгийн хөтөлбөрийн чиглэл, түвшнээс хамаарч шаталсан хэлбэртэй байна.

11.4. Мэргэжлийн зэрэг дэв, итгэмжлэл олгох, хүчингүй болгох, сунгах, бүртгэх журмыг малын генетик нөөцийн асуудал эрхэлсэн Засгийн газрын гишүүн батална.

11.5.Энэ хуулийн 11.1-д заасан  мэргэжилтэн, эсхүл хуулийн этгээд нь тухайн сум, дүүргийн хөдөө аж ахуйн тасаг, Засаг дарга, үйлчлүүлэгчтэй гурвалсан гэрээ байгуулсны үндсэн дээр үржүүлэг, технологийн ажил, үйлчилгээний нэгжийн стандарт болон холбогдох бусад хууль тогтоомжид нийцсэн үйл ажиллагааг явуулна. 

11.6.Мал үржүүлэг, технологийн ажил, үйлчилгээний нэгж дараахь үйл ажиллагааг хэрэгжүүлнэ: 


11.6.1.энэ хуулийн 11.9-д заасан стратегид нийцүүлэн үржүүлэг, технологийн ажил, үйлчилгээний нэгжийн стандарт, технологийг мөрдөж ажиллах; 


11.6.2.үүлдэр, омгоос цөм сүрэг бүрдүүлэх, өсвөр малыг үржилд шилэн сонгох, ялган суурилах, үржлийн нас хүртэл бойжуулах, борлуулах; 


11.6.3.тогтоосон хугацаанд үржлийн малд үзлэг, ангилалт, тохируулан сонголт хийх, бүртгэх; 


11.6.4.бог малын хээлтүүлэгчийг сүргээс тусгаарлан, хяналтад авч бүртгэх, түрээсийн гэрээгээр ашиглуулах; 


11.6.5.малын нөхөн үйлдвэрлэлийг зохицуулах, биотехнологийн ололт, биотехникийн аргыг нэвтрүүлэх; 


11.6.6.энэ хуулийн 11.5-д заасан гэрээний дагуу зохиомол хээлтүүлгийн үйлчилгээ эрхлэх, малын тэжээллэг, маллагааны технологийг мөрдүүлэх, малчин, мал бүхий этгээд, хуулийн этгээдэд мэргэжлийн зөвлөгөө өгөх; 


11.6.7.малын генетик нөөцийн ашиглалтын асуудлаар санал боловсруулах, эрх бүхий байгууллага, этгээдээр шийдвэр гаргуулах, гаргасан шийдвэрийг хэрэгжүүлэх; 


11.6.8.гойд ашиг шимт мал сонгон шалгаруулах, үржлийн малын үзэсгэлэн, худалдааг зохион байгуулах ажлыг сум, дүүргийн төрийн захиргааны байгуулагатай хамтран гүйцэтгэх; 


11.6.9.мал эрлийзжүүлгийг хяналтгүй  явуулж, малын үүлдэрлэг байдлыг алдагдуулах аливаа үйл ажиллагааг таслан зогсоох; 


11.6.10.үржүүлгийн бүтээгдэхүүн болон малын гаралтай түүхий эд, бүтээгдэхүүнд чанарын үзлэг, шинжилгээ хийж бүртгэх, малчин, мал бүхий этгээд, хуулийн этгээдэд тодорхойлолт олгох; 


11.6.11.энэ хуулийн 11.6.3, 11.6.4, 11.6.10-д заасан бүртгэлийн мэдээллийг сум, дүүргийн тасагт хүргүүлэх. 

11.7.Малын генетик нөөцийн асуудал хариуцсан төрийн захиргааны төв байгууллага нь малын генетик нөөцийн асуудал хариуцсан орон нутгийн төрийн байгууллагын бүтцийн алба, тасаг, үржүүлэг, технологийн ажил үйлчилгээний нэгж, итгэмжлэлтэй мэргэжилтнийг мэргэжлийн удирдлага, арга зүйгээр хангаж ажиллана. 

11.8.Мал үржүүлэг, технологийн ажил, үйлчилгээний нэгж өөрийн байршиж байгаагаас өөр нутаг дэвсгэрт үйлчилгээ үзүүлэх эрхтэй бөгөөд энэ тохиолдолд тухайн сум, дүүргийн тасагт хүсэлтээ илэрхийлж бүртгүүлэн гэрээний дагуу ажиллана. 
11.9.Малын үржлийн ажлын стратеги болон үржүүлэг, технологийн ажил үйлчилгээний төрөл, төлбөрийн жишиг хэмжээ, үржүүлэг, технологийн ажил, үйлчилгээний төрөл бүрээр мөрдөх технологитой холбоотой журам, зааврыг малын генетик нөөцийн асуудал эрхэлсэн Засгийн газрын гишүүн батална. 
11.10.Энэ хуулийн 6.12, 8.4.9, 11.6,1, 12.5-д заасан стандарт нь Стандартчилал, тохирлын үнэлгээний тухай
 хуулийн 6.5.-д заасны дагуу батлагдсан байна.
ДӨРӨВДҮГЭЭР БҮЛЭГ 


МАЛЫН ГЕНЕТИК НӨӨЦИЙГ ХАДГАЛАХ, ХАМГААЛАХ 

12 дугаар зүйл.Малын генетик нөөцийг хадгалах, хамгаалах хэлбэр 

12.1.Малын генетик нөөцийг хадгалах, хамгаалах үйл ажиллагаа дараахь хэлбэртэй байна: 


12.1.1.уугуул орчинд; 


12.1.2.нутагшуулан; 


12.1.3. тусгай орчинд. 

12.2.Монгол мал, түүнээс гаралтай үүлдэр, омгийг тухайн бүс нутагт цэврээр үржүүлж, уугуул орчинд хамгаална. 

12.3.Тодорхой зорилгоор гадаад улсаас оруулж ирсэн болон үржлийн зориулалтаар нутаг шилжүүлсэн үүлдэр, омог, тэдгээрийг ашиглан бий болсон үржлийн малыг хязгаарлагдмал хүрээнд нутагшуулан үржүүлж, хамгаална. 

12.4.Үржүүлгийн бүтээгдэхүүнийг зөвхөн тусгай орчинд хадгалан малын генийн үндэсний санг бүрдүүлж, хамгаална. 

12.5.Үржүүлгийн бүтээгдэхүүнийг хадгалах нөхцөл, аргачлалыг стандартаар тогтооно. 


13 дугаар зүйл. Мал хамгаалах 

13.1.Энэ хуулийн 16.1-д заасан үндэсний хөтөлбөр, хөтөлбөрийг хэрэгжүүлэх үйл ажиллагааны төлөвлөгөөг улсын хэмжээнд генетик нөөцийн асуудал эрхэлсэн төрийн захиргааны төв байгууллага батална. 

13.2.Төрөл бүрийн үүлдэр, омгийн малыг үржүүлэх бүс, байршлыг тогтоох журмыг Засгийн газар батална. 

13.3.Импортлох мал, үржүүлгийн бүтээгдэхүүний төрөл, тоо хэмжээг жил бүр Засгийн газар тогтооно. 

13.4.Тоо, тархалтын хувьд доройтолд орсон болон мөхөж болзошгүй байдалд хүрч буй төрөл, зүйл, үүлдрийг тусгайлан хамгаалж, үржүүлэх арга хэмжээ авч хэрэгжүүлсэн малчин, мал бүхий этгээдэд Засгийн газраас дэмжлэг, урамшуулал олгож болно. 


13.5.Мэргэжлийн холбоод нь мал хамгаалах үйл ажиллагааны талаар санал, дүгнэлтийг малын генетик нөөцийн асуудал эрхэлсэн төрийн захиргааны төв байгууллагад хүргүүлнэ. 

13.6.Биологийн олон янз байдал, удам зүйн үнэт чанарын хувьд өвөрмөц, хязгаарлагдмал нөөц, тархалт, ашиглалт бүхий мал, төрөл, зүйлийг хамгаалах арга хэмжээг олон улсын гэрээгээр хүлээсэн үүргийн дагуу Засгийн газраас тусгай хөтөлбөрөөр хэрэгжүүлнэ. 
14 дүгээр зүйл.Мал хамгаалах талаар малчин, мал бүхий этгээд, хуулийн этгээдийн үүрэг 

14.1.Мал хамгаалах талаар малчин, мал бүхий этгээд, хуулийн этгээд дараахь үүрэг хүлээнэ: 


14.1.1.бүс нутгийн онцлогийг харгалзан өвөлжих, хаваржих малд зориулж тэжээл, ус, хашаа байр бэлтгэх, малыг байгалийн эрсдлээс хамгаалах нөхцлийг бүрдүүлэх; 



14.1.2.малын ашиг шимийн чиглэл, биологийн онцлогт тохирсон тэжээллэг, арчилгаа маллагааг хийж, малыг өлдөөхгүй, ая тухтай, аюулгүй нөхцөлөөр хангах; 



14.1.3.баталгаажсан үүлдэр, омгийн малыг нутагшсан болон уугуул орчинд нь үржүүлж хамгаалах, малын үүлдэрлэг байдлыг алдагдуулахгүй байх; 


14.1.4. мал үржүүлэг, технологийн ажил, үйлчилгээг энэ хуулийн 11.1-д заасан нэгжээр гүйцэтгүүлэх, үйлчилгээ үзүүлэхэд малаа барьж туслах;


14.1.5.мал хариулах, тууварлахдаа уламжлалт арга барил, уналгын морь, хэрэгсэл ашиглах;


14.1.6.малыг сургах, эдлэхдээ айлгахгүй, тарчлаан зовоохгүй байх, зориулалтын тоног, хэрэгсэл ашиглах. 


15 дугаар зүйл.Малын генийн үндэсний санг хамгаалах 

15.1.Малын генетик нөөцийн асуудал эрхэлсэн төрийн захиргааны төв байгууллагын харьяа малын генийн үндэсний санг хамгаалах, сайжруулах чиг үүрэг бүхий төрийн байгууллага байна. 

15.2.Энэ хуулийн 15.1-д заасан төрийн байгууллага нь дараахь чиг үүргийг хэрэгжүүлнэ: 


15.2.1.монгол малын генийг доройтох, мөхөх, устахаас сэргийлж хамгаалах зорилгоор үржүүлгийн бүтээгдэхүүнийг хадгалах генийн үндэсний санг бүрдүүлэх, баяжуулах; 


15.2.2.дотоодод ашиглах болон экспортлох үржүүлгийн бүтээгдэхүүний гарал үүслийг баталгаажуулах, тодорхойлолт олгох; 


15.2.3.импортын үржүүлгийн бүтээгдэхүүнийг генийн санд тусгайлан хадгалж, бүртгэх, гарал үүсэлд нь хяналт тавих, тэдгээрийг энэ хуулийн 11.9-д заасан стратегид нийцүүлэн хуваарилах, ашиглах, үр дүнг тооцох, ашиг шимийн өөрчлөлтийн үнэлгээг хийх; 


15.2.4.үржүүлгийн бүтээгдэхүүний хадгалалт, тээвэрлэлтийн аюулгүй байдлыг хангах, ашиглалтын талаарх холбогдох бүртгэл, мэдээллийг нэгдсэн санд тогтмол оруулж байх; 


15.2.5.малын чанар, үүлдэрлэг байдлыг сайжруулах, үржүүлэг, технологийн ажил, үйлчилгээнд биотехнологийн ололтыг  нэвтрүүлэх,  нутагшуулах, дэлгэрүүлэх; 


15.2.6.мал үржүүлэг, технологийн ажил, үйлчилгээг арга зүйн удирдлагаар хангах; 



15.2.7.мал үржүүлгийн технологичийг бэлтгэх, давтан сургах ажлыг зохион байгуулах; 



15.2.8.зохиомол хээлтүүлгийн үйлчилгээний хүрээг тогтоох, өргөтгөх, шаардлагатай багаж, тоног төхөөрөмж, урвалжаар хангах; 


15.2.9.үүлдэр, омгийн мал, түүний үржүүлгийн бүтээгдэхүүнд молекул генетикийн шинжилгээ хийх;


15.2.10.гойд ашиг шимт цөм сүрэг, цэвэр үүлдрийн донор болон тээгч малыг байршуулж ашиглах.

15.3.Малын генийн үндэсний санд үржүүлгийн бүтээгдэхүүн байршуулах, бүртгэх, зарцуулах, хяналт тавих болон гойд ашиг шимт мал шалгаруулах журам, энэ хуулийн 15.1-д заасан байгууллагын үйл ажиллагааны бүтэц, орон тоо, чиг үүргийг  малын генетик нөөцийн асуудал эрхэлсэн Засгийн газрын гишүүн батална. 
ТАВДУГААР БҮЛЭГ 
МАЛЫН ГЕНЕТИК НӨӨЦИЙН ҮЙЛ АЖИЛЛАГААГ ХЭРЭГЖҮҮЛЭХ
16 дугаар зүйл.Малын генетик нөөцийн үйл ажиллагааг хэрэгжүүлэх 


16.1.Төрөөс хүнс, хөдөө аж ахуйн талаар баримтлах бодлого
, энэ хуулийн 7.2-т заасан тайланг үндэслэн малын генетик нөөцийг хадгалах, хамгаалах, ашиглах, хөгжүүлэх үндэсний хөтөлбөрийг Засгийн газар батална. 

16.2.Малын генетик нөөцийн үйл ажиллагааг төлөвлөх, удирдан зохион байгуулах, хэрэгжүүлэх чиг үүргийг улсын хэмжээнд хөдөө аж ахуйн асуудал эрхэлсэн төрийн захиргааны төв байгууллага, энэ хуулийн 15.1-д заасан байгууллага, аймаг, нийслэлд хөдөө аж ахуйн асуудал хариуцсан байгууллагын мал аж ахуйн алба, сум, дүүрэгт хөдөө аж ахуйн тасаг, мал үржүүлэг, технологийн нэгж тус тус хариуцан гүйцэтгэнэ. 

16.3. Аймаг, нийслэлийн хөдөө аж ахуйн асуудал хариуцсан байгууллагын мал аж ахуйн алба дараахь чиг үүргийг хэрэгжүүлнэ: 


16.3.1.аймаг, нийслэлийн нутаг дэвсгэрт мал аж ахуйн үйлдвэрлэлийг хөгжүүлэх, малын генетик нөөцийг тогтвортой ашиглах, хамгаалах, сайжруулах үйл ажиллагааг төлөвлөх, хэрэгжилтийг зохион байгуулах, сурталчлах, тайлагнах; 


16.3.2.орон нутгийн удирдлага, сум дүүргийн тасаг, үржүүлэг, технологийн ажил, үйлчилгээний нэгжийг удирдлагаар хангах, зөвлөгөө өгч, дэмжлэг үзүүл‎эх; 


16.3.3.үржүүлэг, технологийн ажил, үйлчилгээний нэгжийг бүртгэх; 


16.3.4.үржүүлэг, технологийн ажил, үйлчилгээнд технологийн хяналт тавих; 


16.3.5.энэ хуулийн 5.1.1, 5.1.4-т заасан бүртгэл, малчин, мал бүхий этгээд, хуулийн этгээдэд төрөөс олгох мөнгөн урамшуулалтай холбоотой мэдээллийг энэ хуулийн 5.5-д заасан нэгдсэн санд оруулах; 


16.3.6.үржлийн малд үзлэг ангилалт хийх, цөм сүрэг бүрдүүлэх, гойд ашиг шимт мал сонгон шалгаруулах, борлуулах, солилцох ажлыг  зохион байгуулах, хэрэгжүүлэх; 


16.3.7.үүлдэр, омгийн малд хянан магадлагаа хийх, баталгаажуулах ажлыг зохион байгуулах, хэрэгжүүлэх; 

16.4.Сум, дүүргийн хөдөө аж ахуйн тасаг нь малын генетик нөөцийн асуудлаар дараахь чиг үүргийг хэрэгжүүлнэ: 


16.4.1.сум, дүүргийн нутаг дэвсгэрт мал аж ахуйн үйлдвэрлэлийг хөгжүүлэх, малын генетик нөөцийг тогтвортой ашиглах, хамгаалах, сайжруулах үйл ажиллагааг төлөвлөх, хэрэгжилтийг зохион байгуулах, сурталчлах, тайлагнах; 


16.4.2.үржүүлэг, технологийн ажил үйлчилгээнд малыг тогтоосон хугацаанд бүрэн хамруулах, энэ хуулийн 11.5-д заасан гэрээний биелэлтэд хяналт тавих; 


16.4.3.мал сүргийн оновчтой бүтэц, зохистой харьцаа, хээлтэгч, хээлтүүлэгчийн тохироонд хяналт тавих; 


16.4.4.малын генетик нөөцийн бүртгэл, мэдээллийн сан бүрдүүлж, бүртгэлийн мэдээллийг аймаг, нийслэлийн байгууллагад хүргүүлэх;


16.4.5.генетик нөөцийг хамгаалах, түүнтэй холбоотой судалгааны үр дүнг үйлдвэрлэлд нэвтрүүлэх; 


16.4.6.сургах, дадлагажуулах төрөл бүрийн арга хэмжээ зохион байгуулах, мэдээллээр хангах, уламжлалт мэдлэгийг баримтжуулан бүртгэх, түгээн дэлгэрүүлэх. 

16.5.Энэ хуулийн 16.3-т заасан алба нь мал үржүүлэг, технологийн ажил, үйлчилгээний нэгжийг бүртгэхдээ дараахь бичиг баримтын шаардлага хангасан эсэхийг ажлын 5 өдөрт багтаан магадлах ба бүртгэлийн шаардлага хангасан эсэх талаарх хариуг албан бичгээр мэдэгдэнэ. 



16.5.1.хуулийн этгээдийн улсын бүртгэлийн гэрчилгээний хуулбар; 



16.5.2.итгэмжлэлийн  хуулбар; 



16.5.3.үржүүлэг, технологийн ажил, үйлчилгээ үзүүлэх хүрээ, нэр төрөл, зорилго, чиглэлээ тодорхойлсон бизнес төлөвлөгөө; 


16.5.4.харьяа сум, дүүргийн тасгийн дүгнэлт. 

17 дугаар зүйл. Малын генетик нөөцийн Үндэсний зөвлөлдөх хороо 


17.1.Малын генетик нөөцийн асуудал эрхэлсэн төрийн захиргааны төв байгууллагын дэргэд орон тооны бус Үндэсний зөвлөлдөх хороо /цаашид “Хороо” гэх/  ажиллана. 

17.2.Энэ хуулийн 7.4-т заасан Үндэсний зохицуулагч нь хорооны дарга байх ба Хорооны бүрэлдэхүүнд тухайн салбарын төрийн болон төрийн бус байгууллага, сургалт, эрдэм шинжилгээний байгууллага, үүлдрийн зөвлөл, үйлдвэрлэгч, боловсруулах салбарын болон мэргэжлийн холбоодын төлөөллийг оролцуулна. 

17.3.Хорооны гишүүнд улс төрийн болон төрийн тусгай албаны төлөөллийг оролцуулахгүй. 

17.4.Хорооны нарийн бичгийн дарга нь малын генетик нөөцийн асуудал эрхэлсэн төрийн захиргааны төв байгууллагын ажилтан байна. 

17.5.Хорооны бүрэлдэхүүн, ажиллах журмыг малын генетик нөөцийн асуудал эрхэлсэн Засгийн газрын гишүүн батална. 

17.6.Хороо дараахь чиг үүргийг хэрэгжүүлнэ: 

             17.6.1.уламжлалт болон эрчимжсэн мал аж ахуйг бүсчлэн хөгжүүлэх талаар санал боловсруулах; 

             17.6.2.салбар болон салбар дундын түвшинд малын генетик нөөцийн үйл ажиллагааны уялдаа холбоог сайжруулах талаар чиглэл гаргах; 


17.6.3.тухайн жилд импортлох, экспортлох генетик нөөц, нутагшуулах малын ашиг шимийн чиглэл, тоо хэмжээний талаар  зөвлөмж гаргах; 




17.6.4.энэ хуулийн 9.1-д заасан хүсэлтийг мэргэжлийн түвшинд хэлэлцэж, ажлын 5 өдөрт багтаан дүгнэлт гаргах; 





17.6.5.малын генетик нөөцийг хамгаалах, ашиглах, судлан хөгжүүлэх болон энэ хуулийн 7.2-т заасан тайланг хэлэлцэж, дүгнэлт гаргах; 




17.6.6.энэ хуулийн 8.6-д заасан үүлдэр, ашиг шимийн зөвлөлийн үйл ажиллагаанд чиглэл өгөх; 

17.6.7.хууль тогтоомжид заасан бусад чиг үүрэг. 
ЗУРГААДУГААР БҮЛЭГ 
БУСАД ЗҮЙЛ 
18 дугаар зүйл.Малын генетик нөөцийн үйл ажиллагааны санхүүжилт

18.1.Малын генетик нөөцийн үйл ажиллагааны санхүүжилт нь дараахь эх үүсвэрээс бүрдэнэ: 



18.1.1.улсын болон орон нутгийн төсөв; 



18.1.2.бүсийн болон олон улсын байгууллагын хамтын ажиллагааны оролцооны санхүүжилт; 



18.1.3.бусад эх үүсвэр. 

18.2.Малын генетик нөөцийн үйл ажиллагааны дараахь зардлыг улсын төсвөөс санхүүжүүлнэ: 



18.2.1.малын генетик нөөцийн бүртгэл, мэдээллийн нэгдсэн сан, генийн үндэсний санг бүрдүүлэх, ажиллуулах; 



18.2.2.малын генетик нөөцийн төлөв байдлыг тодорхойлох, үнэлэх; 


18.2.3.төрийн өмчийн цөм сүрэг бүрдүүлэх, үржлийн малд үзлэг, ангилалт хийх, баталгаажуулах, гойд ашиг шимт сайжруулагч малыг шалгаруулж, улсын бүртгэл, ном хөтлөх; 


18.2.4.малд удам зүйн үнэлгээ хийх ; 



18.2.5.энэ хуулийн 10.5-д заасан биотехнологийн ололтыг үйлдвэрлэлд нэвтрүүлэх;



18.2.6.хязгаарлагдмал нөөц, тархац, ашиглалттай, үл давтагдах өвөрмөц үнэ цэнэ бүхий малыг хамгаалах; 


18.2.7.мал, үржүүлгийн бүтээгдэхүүн, тэдгээрийн гаралтай түүхий эд, бүтээгдэхүүнд чанарын үзлэг, шинжилгээ хийх. 

18.3.Малын генетик нөөцийн үйл ажиллагааны дараахь зардлыг орон нутгийн төсвөөс санхүүжүүлнэ: 


18.3.1.батлагдсан үүлдэр, омгийн малын генетик нөөцийн биологийн ашигт шинж чанарыг бататган сайжруулах, үржлийн ажлын ололтыг хянан баталгаажуулах, цөм сүргийг сайжруулах арга хэмжээний зардал; 


18.3.2.малын бэлчээрийг сайжруулах, хадлан, тэжээл бэлтгэх, усан хангамжийг нэмэгдүүлэх арга хэмжээ; 


18.3.3.тоо нь цөөрсөн, мөхөхөд хүрсэн үүлдэр, омгийн малыг гардан маллаж, үүлдэрлэг байдлыг нь хамгаалж, сайжруулж буй малчин өрхөд үзүүлэх дэмжлэг, урамшуулал; 



    18.3.4.өсвөр хээлтүүлэгчийг шилэн сонгож, ялган суурилж, үржлийн нас хүртэл бойжуулах зардал; 



    18.3.5.малын генетик нөөцийн  сурталчилгааны зардал; 



            18.3.6.Энэ хуулийн 16.4.6-д заасан арга хэмжээний зардал.

18.4.Малын генетик нөөцийн үйл ажиллагааны дараахь зардлыг малчин, мал бүхий иргэн, хуулийн этгээд хариуцан санхүүжүүлнэ: 



18.4.1.энэ хуулийн 6.3, 8.4.4, 8.4.7, 8.4.9, 11.6.6, 14.1.1-14.1.4-т заасан арга хэмжээний зардал;  



18.4.2.тухайн орон нутагт үржүүлэх үүлдэр, омгийн малын биологийн ба аж ахуйн ашигтай шинж чанарыг бататган сайжруулах, цөм сүрэг бүрдүүлэх, шилж үржүүлэх; 



18.4.3.хадлан, тэжээл бэлтгэх, худаг, уст цэг, малын байр, хашааны хүртээмжийг нэмэгдүүлэх арга хэмжээ. 


19 дүгээр зүйл. Хууль тогтоомж зөрчигчдөд хүлээлгэх хариуцлага 

19.1.Энэ хуулийг зөрчсөн албан тушаалтны үйлдэл нь гэмт хэргийн шинжгүй бол Төрийн албаны тухай хуульд
 заасан хариуцлага хүлээлгэнэ. 
 


19.2.Энэ хуулийг зөрчсөн хувь хүн, хуулийн этгээдэд Эрүүгийн хууль
 эсхүл Зөрчлийн тухай хуульд
 заасан хариуцлага хүлээлгэнэ. 

20 дугаар зүйл. Хууль хүчин төгөлдөр болох 

20.1.Энэ хуулийг  .. оны .. дүгээр сарын .. -ний өдрөөс эхлэн дагаж мөрдөнө. 
ГАРЫН ҮСЭГ
Төсөл

МОНГОЛ УЛСЫН ХУУЛЬ 
2016 оны ... дугаар сарын ... –ны өдөр



               Улаанбаатар хот 
ХУУЛЬ ХҮЧИНГҮЙ БОЛСОНД ТООЦОХ ТУХАЙ


“1 дүгээр зүйл. 2001 оны 6 дугаар сарын 7-ны өдөр батлагдсан Малын удмын сан, эрүүл мэндийг хамгаалах тухай хуулийг хүчингүй болсонд тооцсугай. 


2 дугаар зүйл. Энэ хуулийг Малын генетик нөөцийн тухай болон Мал, амьтны эрүүл мэндийн тухай хуулиуд хүчин төгөлдөр болсон өдрөөс эхлэн дагаж мөрдөнө.” 

ГАРЫН ҮСЭГ
Төсөл

МОНГОЛ УЛСЫН ХУУЛЬ 
2016 оны ... дугаар сарын ... –ны өдөр



               Улаанбаатар хот 
АЖ АХУЙН ҮЙЛ АЖИЛЛАГААНЫ ТУСГАЙ ЗӨВШӨӨРЛИЙН ТУХАЙ

ХУУЛЬД ӨӨРЧЛӨЛТ ОРУУЛАХ ТУХАЙ ХУУЛЬ 

“1 дүгээр зүйл. Аж ахуйн үйл ажиллагааны тусгай зөвшөөрлийн тухай хуулийн 15.11.7 дахь заалтыг дор дурдсанаар өөрчлөн найруулсугай. 

“15.11.7.шинээр малын үүлдэр, омог бий болгох, үр, өндгөн эс, хөврөлийг үйлдвэрлэх, үйлчилгээнд нэвтрүүлэх, бичил биетэнийг өсгөвөрлөх, мал, үржүүлгийн бүтээгдэхүүн экспортлох, сайжруулагч мал, амьтан импортлох;”

2 дугаар зүйл. Малын генетик нөөцийн тухай хууль хүчин төгөлдөр болсон өдрөөс эхлэн дагаж мөрдөнө.”

ГАРЫН ҮСЭГ
Төсөл

МОНГОЛ УЛСЫН ХУУЛЬ 
2016 оны ... дугаар сарын ... –ны өдөр



              Улаанбаатар хот 
ЗӨРЧЛИЙН ТУХАЙ ХУУЛЬД ӨӨРЧЛӨЛТ 

ОРУУЛАХ ТУХАЙ ХУУЛЬ 

1 дүгээр зүйл. Зөрчлийн тухай хуулийн 12.3 дугаар зүйлийн 1, 3 дахь хэсгийг дор дурдсанаар өөрчлөн найруулсугай. 

 “1.Мал сүргийг байгалийн гэнэтийн гамшиг, аюулаас хамгаалах, малын генетик нөөцийг ашиглах, хамгаалах, судлах, экспортлох, импортлох, малын ашиг шим, удамшлыг сайжруулах,  мал үржүүлэг, технологийн ажил, үйлчилгээ эрхлэх, малыг улсын нэгдсэн бүртгэлд хамруулах талаар хүлээсэн үүргээ биелүүлээгүй бол хүнийг хорин таван нэгжтэй тэнцэх хэмжээний төгрөгөөр, хуулийн этгээдийг хоёр зуун тавин нэгжтэй тэнцэх хэмжээний төгрөгөөр торгоно.”
“3.Тусгай зөвшөөрөлтэйгээр эрхлэх үйл ажиллагааг зөвшөөрөлгүйгээр гүйцэтгэсэн, малын үүлдэрлэг байдлыг дур мэдэн өөрчилсөн, тухайн бүс нутагт хянан баталгаажуулаагүй хээлтүүлэгч ашигласан, үр, өндгөн эс, хөврөлийг зөвшөөрөлгүй үйлдвэрлэх, үйлчилгээнд нэвтрүүлэх, малын генетик нөөцийг хууль бусаар гадаадад гаргасан эсхүл гаргахыг завдсан бол хүнийг тавин нэгжтэй тэнцэх хэмжээний төгрөгөөр, хуулийн этгээдийг таван зуун нэгжтэй тэнцэх хэмжээний төгрөгөөр торгоно.”
2 дугаар зүйл. Зөрчлийн тухай хуулийн 12.3 дугаар зүйлийн “Малын удмын сан, эрүүл мэндийг хамгаалах тухай хууль зөрчих” гэснийг “Малын генетик нөөцийн тухай хууль, Мал, амьтны эрүүл мэндийн тухай хууль зөрчих” гэж өөрчилсүгэй. 
3 дугаар зүйл. Малын генетик нөөцийн тухай хууль хүчин төгөлдөр болсон өдрөөс эхлэн дагаж мөрдөнө.”

ГАРЫН ҮСЭГ
                   БАТЛАВ:                                                                         БАТЛАВ:
	ХҮНС, ХӨДӨӨ АЖ 

АХУЙ, ХӨНГӨН ҮЙЛДВЭРИЙН САЙД 
                  П. СЭРГЭЛЭН

	
	          ХУУЛЬ ЗҮЙ, ДОТООД        

              ХЭРГИЙН  САЙД 
                С.БЯМБАЦОГТ


малЫН ГЕНЕТИК НӨӨЦИЙН ТУХАЙ ХУУЛИЙН 
ТӨСЛИЙН ҮЗЭЛ БАРИМТЛАЛ 
Нэг. Хуулийн төсөл боловсруулах үндэслэл, шаардлага 

Малын генетик нөөцийн тухай хуулийн төслийг боловсруулах дараахь үндэслэл, шаардлага байна. Үүнд: 
1.1.Хууль зүйн үндэслэл 

Монгол Улсын Үндэсний аюулгүй байдлын үзэл баримтлалын 3.4.2.1-д “...хүнсний бүтээгдэхүүнээр хүн амыг жигд, тогтвортой, хүртээмжтэй хангах нөхцлийг бүрдүүлнэ” гэж , 3.4.2.6-д “... Монгол малын удмын санг... хамгаална” гэж тус тус заасан, түүнчлэн Монгол Улсын Их Хурлын 2015 оны 104 дүгээр тогтоолоор баталсан “Төрөөс хүнс, хөдөө аж ахуйн талаар баримтлах бодлого”-ын 2.1.3-д “малын генетик нөөцийн бүртгэл, төлөв байдлын үнэлгээ, ашиглалт, хамгаалалтын тогтолцоог боловсронгуй болгох, мал аж ахуй эрхлэх уламжлалт хэв маяг, мэдлэгийг хадгалж баяжуулах” гэж, Монгол Улсын Их Хурлын 2010 оны 23 дугаар тогтоолоор баталсан Монгол мал үндэсний хөтөлбөрийн 2.1.5-д “мал, амьтны үржил селекцийн ажлыг шинжлэх ухааны үндэслэлтэй, зах зээлийн эрэлт хэрэгцээнд нийцүүлэн явуулах...” гэж, 3.1-д “мал аж ахуйн салбарын тогтвортой хөгжлийг хангах, эдийн засгийн эргэлтэд эрчимтэй оруулах тогтолцоог бий болгох эрх зүйн таатай орчинг бүрдүүлнэ” гэж, Засгийн газрын 2016-2020 оны үйл ажиллагааны хөтөлбөрийн 2.37-д “мал аж ахуйн салбарын тогтвортой хөгжлийг хангахад чиглэгдсэн Малын генетик нөөцийн тухай ... хуулийг боловсруулж эрх зүйн таатай орчинг бүрдүүлнэ” гэж тус тус заасан. 
1.2.Практик шаардлага 


Одоогийн хүчин төгөлдөр мөрдөгдөж байгаа Малын удмын сан, эрүүл мэндийг хамгаалах тухай хуулийн давхардал, хийдэл, зөрчлийг арилгах чиглэлээр 2011 онд хийсэн судалгаагаар уг хуульд бусад хуультай давхардсан 23, зөрчилтэй 10, хийдэлтэй 11 заалт байгааг тогтоосон байна.
 

Хуулийг хэрэгжүүлэх явцад мал эмнэлэг, үржлийн харилцааг нэгтгэн зохицуулсан заалт хуулийн бүтцийн 49.4 хувийг эзэлж, мэргэжлийн ажил, үйлчилгээний нэгжийн чиг үүрэг, хариуцах асуудлыг нарийвчлан зааглаагүй, санхүүжилтийн механизм харилцан адилгүй үйлчилдэг зэргээс шалтгаалан ажил давхардах, цалгардах байдал гарч байна. Тухайлбал, 2015 оны байдлаар мал эмнэлэг, үржлийн хосолсон ажил, үйлчилгээний нэрийн дор 960 нэгж мал эмнэлгийн үйлчилгээг эрхлэж байгаа бол мал үржлийн ажил, үйлчилгээг ердөө 74 нэгж үзүүлж байна. Улсын төсвөөс болон Олон улсын байгууллагаас мал эмнэлгийн арга хэмжээг зонхилон санхүүжүүлж байгаа нь дээрх нөхцөл байдал үүсэхэд нөлөөлж байна. Гэтэл Монгол Улсын эдийн засгийн тулгуур болсон мал аж ахуйн үйлдвэрлэлийг тогтвортой хөгжүүлэхэд мал сүргийн нөхөн үйлдвэрлэлийг чиглүүлэн оновчтой хөтлөн явуулах, шаардлагатай мэргэжлийн боловсон хүчнийг бэлтгэх, чадавхижуулах, үйлдвэрлэлд ойр нөхцөлд тогтвортой ажиллах боломжийг хангах асуудал орхигдож, түүнээс үүдэлтэй сөрөг нөлөөлөл цаашид  ихсэх хандлагатай болж байна. 

Малын тоо толгой 1990-2015 онд 2.1 дахин өссөн ч сүрэгт хээлтэгч болон бод малын эзлэх хувийн жин буурч, дотоодын ба гадаад зах зээлд эрэлттэй адуу, үхрийн махны үйлдвэрлэл, нийлүүлэлтийн нөөц тогтвортой өсөлттэй бус, хумигдах төлөв илэрхий боллоо. Малын тоо толгойн өсөлтийг дагалдан хот суурингийн хүн амыг мах, сүүгээр жилийн турш жигд хангаж чадахгүй байгаагийн дээр, үнэ байнга өсч байгаа ч хэрэглэгчийн шаардлагыг хангаж чадахгүй байна. Малын гаралтай зарим түүхий эд, бүтээгдэхүүнийг импортоор авч гадаад зах зээл рүү ихээхэн хэмжээний валют урсгаж байна. Гаалийн 2015 оны мэдээгээр нийт 41.5 сая долларын, 2016 оны эхний 10 сарын хугацаанд 32.6 сая ам. долларын үнэ бүхий малын гаралтай түүхий эд, бүтээгдэхүүнийг импортоор
 авчээ. 

Одоо мөрдөж байгаа хуулиар малын тоо, сүргийн бүтцийг зохистой харьцаанд хадгалах, төлөв байдлыг нь үнэлэх, малын нөхөн үйлдвэрлэлийг бүс нутгийн онцлог, эдийн засгийн зорилго, чиглэлтэй уялдуулан хөгжүүлэх, малын үржүүлэг, тэжээллэг, арчилгаа, маллагаанд технологийн ажилд хяналт тавих, үржлийн малд сонголт хийх, үүлдэр, омгийн малын ашигт шинж чанарыг бататган сайжруулах, удам зүйн үнэлгээнд суурилсан шинжлэх ухааны үндэслэлтэй үржүүлэг явуулах, хил дамнасан үүлдрийн малын нутагшилтын байдалд үнэлгээ өгөх, баталгаажуулах зэрэг зохицуулалт хангалтгүйгээс малчид, мал аж ахуй эрхлэгч иргэн, хуулийн этгээд төрөл бүрийн үүлдрийн мал, үр, хөврөл үрийг импортлон хяналтгүй ашиглах, эрлийзжүүлгийг хяналтгүй явуулах, удам зүйн үнэлгээ хийгдээгүй эцэг малыг таамгаар сонгон хээлтүүлэгчээр тавих, мэргэжлийн байгууллага, мэргэжилтний хяналтгүйгээр ашиглах зэрэг нийтлэг дутагдал хавтгайрсан нь малын үүлдэрлэг байдал алдагдах, тэсвэрт чанар муудах, давжаарах, нэг малаас авах ашиг шимийн хэмжээ, чанар буурахад хүргэж, улмаар малаас үр шим хүртэгсдийн амьжиргаанд илтэд сөрөг нөлөөлж байна. 

Түүнчлэн олон улсын түвшинд улс орнуудын нийгэм, эдийн засаг, соёлын өөрчлөлтийг даган малын төрөл, үүлдэр, удмын сангийн тухай ойлголтууд хувьсан өөрчлөгдсөөр ирсэн. 1992 онд Биологийн олон янз байдлын тухай
 Олон улсын конвенцийг баталснаар “генетикийн нөөц”, “генетикийн материал” гэсэн нэр томьёог хэрэглэж эхэлсэн. Дэлхийн хүн амын хурдацтай өсөлтийг дагасан хүнсний хангамж, зарим улс орны өлсгөлөн, ядуурлын түвшингийн тулгамдсан асуудлууд оршсоор байхад тэдгээрийг сайжруулах хүчин зүйл болсон мал, амьтны генетик нөөц доройтож байгаа нь зөвхөн тухайн улс орны бус, олон улсын хэмжээний тулгамдсан асуудал болохыг НҮБ-ын Хүнс, хөдөө аж ахуйн байгууллагаас сэрэмжүүлэн малын генетик нөөцийг зөв зохистой удирдах нь анхаарах шаардлагатай асуудал болж байна гэж дүгнээд, 2007 онд НҮБ-ын гишүүн орнуудын Засгийн газар хоорондын техникийн бага хурлаас “Малын генетик нөөцийн тухай Интерлакены тунхаг” болон “Малын генетик нөөцийн даян дэлхийн үйл ажиллагааны төлөвлөгөө”-г баталж, улс орнууд үндэсний хэмжээний хууль тогтоомж, хөтөлбөрийг боловсруулан ажиллахыг уриалжээ. 
НҮБ-ын Хүнс, хөдөө аж ахуйн байгууллагын судалгаа, үнэлгээгээр мал аж ахуйн бүтээгдэхүүний эрэлт дэлхий нийтэд жилээс жилд өсч, 2050 он гэхэд хөгжингүй орнуудад сүүн бүтээгдэхүүний эрэлт одоогийн түвшнээс 46,0 хувь, махан бүтээгдэхүүн 76,0 хувиар нэмэгдэх, түүнчлэн амьд мал, генетикийн бүтээгдэхүүн солилцох олон улсын худалдаа эрчимжих чиг хандлагатай байна. 
Дээрхи эрх зүйн үндэслэл болон практик шаардлагад нийцүүлэн Малын удмын сан, эрүүл мэндийг хамгаалах тухай хуулиар зохицуулж байсан малын удмын санг хамгаалахтай холбогдсон харилцааны хамрах хүрээг дэлхий нийтийн хөгжлийн чиг хандлага, үзэл баримтлалын өөрчлөлттэй уялдуулан, малын генетик нөөцтэй холбогдсон эрх зүйн орчинг боловсронгуй болгох зорилгоор Малын генетик нөөцийн тухай хуулийн төслийг боловсруулна.


Хоёр.Хуулийн төслийн зорилго, бүтэц, зохицуулах харилцаа, хамрах хүрээ 

Малын генетик нөөцийн тухай хуулиар дэлхий нийтийн хөгжлийн чиг хандлага, Монгол Улс нэгдэн орсон олон улсын гэрээнд нийцүүлэн мал, түүний үржүүлгийн бүтээгдэхүүн, тэдгээрт хамааралтай уламжлалт мэдлэгийн талаарх ойлголтыг нэгтгэн “малын генетик нөөц” гэж томьёолон, энэхүү нөөцийг бүртгэх, төлөв байдлыг тодорхойлох, ашиглах, судлан хөгжүүлэх, хадгалах, хамгаалахтай холбогдсон харилцааг зохицуулахад хуулийн зорилго чиглэгдэхээр боловсруулна. 

Хуулийн төсөл нь 6 бүлэгтэй байна. 

Малын генетик нөөцийн нэгдсэн бүртгэл байх бөгөөд энэ бүртгэл нь малын бүртгэл, малын генетик нөөцөд хамааралтай уламжлалт мэдлэгийн бүртгэл, малд удам зүйн үнэлгээ хийсэн бүртгэл гэсэн төрөлтэй байх ба бүртгэлийн төрөл тус  бүрт хамаарах үзүүлэлт, хариуцах этгээдийг хуулийн төсөлд тодорхойлно. 

Малын генетик нөөцийн асуудал хариуцсан төрийн байгууллага малын генетик нөөцийн үндэсний мэдээллийн нэгдсэн санг төвлөрүүлэх, малын удам зүйн үнэлэх арга хэмжээг мэргэжил арга зүй, удирдлагаар хангах үүрэгтэй байхаар тусгана. Хуулийн төсөлд малын генетик нөөцийг ашиглаж, судлан хөгжүүлэх зориулалтыг тодорхойлж, генетик нөөцийг ашиглах явцад малчин, мал аж ахуй эрхлэгч иргэн, хуулийн этгээдийн эдлэх эрх, хүлээх үүргийг тогтооно. Мөн генетик нөөцийг судлах, хөгжүүлэх үйл ажиллагааг эрхлэх этгээдийг хуулиар тодорхойлж өгнө.

Малын генетик нөөцийг ашиглахдаа Аж ахуйн үйл ажиллагааны тусгай зөвшөөрлийн тухай хуульд заасан ажил, үйлчилгээг тусгай зөвшөөрөлтэй эрхлэх, мал сүргийн зохистой бүтэц, харьцааг малын төрөл, ашиг шимийн чиглэл, үүлдэр, омгийн онцлогийг харгалзан зохицуулах, малын үүлдэр, омог бүр цөм сүрэгтэй байх зохицуулалт, импортоор сайжруулагч мал, үржүүлгийн бүтээгдэхүүн авах, мал, үржүүлгийн бүтээгдэхүүнийг экспортлохтой холбогдсон харилцааг зохицуулахаар тусгана. 


Мөн малын үржүүлэг, технологийн ажил, үйлчилгээнд хамаарах үйл ажиллагааг тодорхойлж, түүнийг эрхлэх иргэн, хуулийн этгээдийн эрх, үүрэг, малыг уугуул орчинд болон нутагшуулан үржүүлэх, үржүүлгийн бүтээгдхүүнийг тусгай орчинд хадгалах, хамгаалахтай холбоотой харилцааг хуулийн төсөлд тодорхой тусгана. 


Хуулийн төсөлд хөдөө аж ахуйн асуудал эрхэлсэн төрийн захиргааны төв байгууллагын дэргэд орон тооны бус Үндэсний Зөвлөлдөх хороо ажиллахаар шинэ зохицуулалтыг тусгаж, түүний хэрэгжүүлэх чиг үүргийг тодорхойлно. 

Гурав.Хуулийн төсөл батлагдсны дараа үүсч болох нийгэм, эдийн засаг, хууль зүйн үр дагавар


Хууль батлагдснаар дараахь эерэг үр дагаврууд гарна гэж үзэж байна: 
1.Малын генетик нөөцийн талаар баримтлах Монгол Улсын төрийн бодлого, чиглэл, үйл ажиллагааны бүтэц, зохион байгуулалт, чиг үүргийг өөрийн орны онцлогт нийцүүлэн тодорхойлсон эрх зүйн орчинг бүрдүүлж, энэ чиглэлээр олон улсын гэрээ, конвенцийн хүрээнд хүлээсэн үүргээ биелүүлнэ. 

2.Монгол Улсад үржүүлж буй мал, түүний үржүүлгийн бүтээгдэхүүний төлөв байдлыг үнэлж байх, үнэлгээнд суурилан тэдгээрийг тогтвортой ашиглах судлан хөгжүүлэх, хадгалах, хамгаалах асуудлыг хуульчилснаар өдрөөс өдөрт өсөн нэмэгдэж буй хүн амын хүнсний өнөөгийн болон ирээдүйн хэрэгцээг тогтвортой, жигд хангах, улмаар дэлхийн, бүс нутгийн хүн амын хүнсний хангамжинд хувь нэмэр оруулах үйл ажиллагааг нэгтгэн зохион байгуулах, удирдах боломжоор хангана.
3.Монгол малын генетикийн өвөрмөц тогтолцоог тодорхойлох, мал аж ахуйн үйлдвэрлэлд хамааралтай үндэсний уламжлалт мэдлэгийг бүртгэж хамгаалах ажлын чиг үүргийг тодорхой болгосноор нүүдлийн мал аж ахуйн өв соёл, нөөц баялагийг хойч үедээ хэвээр хадгалан шилжүүлэх нөхцөл бүрдэнэ. 

4.Малын генетик нөөцөд суурилсан үйлдвэрлэл, ажил, үйлчилгээний цар хүрээг тэлснээр малын чанар, ашиг шим, мал аж ахуйн үйлдвэрлэлийн бүтээмжийг сайжруулан түүнээс эдийн засгийн илүү их үр шим, ашиг хүртэх нөхцөл бүрдэнэ. 

5.Малын генетик нөөцийг экспортлосон, ашиглаж судалснаас олсон татвар, хураамжийн орлогоос тодорхой хувийг холбогдох хуулийн хүрээнд Засгийн газрын тусгай санд төвлөрүүлж, малын генетик нөөцийн төлөв байдлыг үнэлэх, доройтол, мөхлөөс сэргийлэх, хамгаалах, судлан сайжруулах, малын генетикийн зүй тогтолд суурилсан биотехнологийн бизнесийг хөгжүүлэхэд дэмжлэг үзүүлдэг байх санхүүжилтийн эх үүсвэрийг нээнэ. 


6.Монгол Улсын хүнс, хөдөө аж ахуйн генетик нөөцтэй холбоотой асуудлаар мэдээлэл солилцох, харилцан туслалцаа үзүүлэх, чадавхиа бэхжүүлэх чиглэлээр салбар дундын болон олон улсын түвшинд хамтран ажиллах, энэ чиглэлээр хөрөнгө оруулалтыг татах боломжийг бүрдүүлж хөгжүүлнэ. 

Дөрөв. Монгол Улсын Үндсэн хууль болон бусад хуультай хэрхэн уялдах, түүнийг хэрэгжүүлэх зорилгоор цаашид шинээр боловсруулах буюу нэмэлт, өөрчлөлт оруулах, хүчингүй болгох хуулийн талаарх санал 


Энэхүү хуулийн төсөл нь Монгол Улсын Үндсэн хууль, Монгол Улсын олон улсын гэрээ болон бусад хууль тогтоомжтой нийцэх Малын генетик нөөцийн тухай хуулийн төслийг боловсруулахтай холбогдуулан Аж ахуйн үйл ажиллагааны тусгай зөвшөөрлийн тухай, Зөрчлийн тухай хуульд тус тус нэмэлт, өөрчлөлт оруулна. 
---ooOoo---
МАЛЫН ГЕНЕТИК НӨӨЦИЙН ТУХАЙ ХУУЛИЙН 
ТӨСЛИЙН ТАНИЛЦУУЛГА

2016.12.23
Засгийн газрын 2016-2020 оны үйл ажиллагааны хөтөлбөрийн 2.37-д тусгагдсан зорилтот арга хэмжээний хэрэгжилтийг хангах зорилгоор Малын генетик нөөцийн тухай болон холбогдох бусад хуулийн төслийг боловсруулсан болно.

Монгол Улсын Малын удмын сан, эрүүл мэндийг хамгаалах тухай хууль нь анх 1993 онд батлагдсан. Түүнээс хойш тус хуульд 4 удаа нэмэлт, өөрчлөлт орж, 2 удаа шинэчлэн найруулсан бөгөөд 2011 онд хуулиудын давхардал, хийдэл, зөрчлийг тогтоосон тухай тайланд уг хуульд бусад хуультай давхардсан 23, зөрчилтэй 10, хийдэлтэй 11 заалт байгаа талаар дурьджээ. 

Хуулийг хэрэгжүүлэх явцад холбогдох байгууллагуудыг нэрчлэн хуульчилсан, тэдгээрийн зарим эрх, үүрэг давхцсан, мал эмнэлгийн болон малын үржлийн ажил, үйлчилгээний зааг ялгаа нарийвчлан тусгагдаагүй, эсхүл холилдсоноос салбарын байгууллагууд хуулийг хэрэгжүүлэх талаар зарчмын өөр өөр байр суурьтай байдаг, зарим ажил, үйлчилгээг гүйцэтгэдэггүй зэрэг хүндрэлүүд гарсаар байна. Түүнчлэн малчид, мал бүхий иргэн, хуулийн этгээдүүд төрөл бүрийн үүлдрийн мал, үр, хөврөл үрийг импортлон хяналтгүй ашиглах, удам зүйн ямар нэгэн үнэлгээ хийгдээгүй эцэг малыг дур мэдэн хээлтүүлэгчээр тавих зэрэг нийтлэг дутагдал их байгаагаас улбаалан монгол малын үүлдэрлэг байдал алдагдан эрлийзжих, тэсвэр хатуужил нь буурч давжаарах, сүргийн бүтэц алдагдах, бүс нутгийн онцлогт нийцсэн үржлийн ажлыг явуулж чадахгүйд хүргэж байна. Жил бүр 1.3 сая орчим хээлтэгч мал сувайрч, хээлтүүлэгч малын тоо шаардлагат хэмжээнээс 1.5 дахин дутагдалтай
 зэрэг нь энэ хэмжээний эдийн засгийн ашиг олох боломжийг алдагдуулж байна.
НҮБ-ын Хүнс, хөдөө аж ахуйн байгууллагын санхүүжилтээр хэрэгжүүлж буй төслийн
 судалгааны тайланд үржилд ашиглаж буй хээлтүүлэгчийн 40,0 орчим хувь нь стандартын шаардлагад нийцэхгүй, үржлийн ажил үйлчилгээг хэрэгжүүлэх тогтолцоо алдагдсан, мэргэжлийн үйлчилгээг үзүүлэх чадавхи хангалтгүй байгаа талаар дүгнэжээ. Баталгаажсан үүлдэр, омог, хэвшлийн мал жилээс жилд цөөрч, улмаар зарим үүлдэр, үржлийн хэсгийн мал устах аюулд хүрчээ. Монгол Улсын хэмжээнд үржүүлж буй тэжээвэр мал, амьтны үүлдэрлэг байдлыг тогтоох, бүртгэх, төлөв байдлыг үнэлэх, хариу арга хэмжээ авах ажил хийгдэхгүй болсон нь үндэсний үүлдэр, омгийн малыг шинжлэх ухааны үндэслэлтэйгээр шинээр бий болгох, ашигт шинж чанарыг дээшлүүлэхэд сөргөөр нөлөөлж байна. 
1926 оноос хойших хугацаанд Монголын нийт мал сүргийн 22,0 орчим хувийг бод мал эзэлдэг байсан бол 2004 оноос хойш огцом буурсаар 2015 онд 13,0 хувьд хүрчээ. Үүнтэй уялдаад дотоод, гадаадын зах зээлд эрэлт ихтэй бодын мах, түүний дайвар бүтээгдэхүүн нийлүүлэлтийн нөөц төдий хэмжээгээр багасч, мах, сүүний импорт өсч, гадаад зах зээл рүү ихээхэн хэмжээний валют урсгасаар байна. Гаалийн мэдээгээр 2015 онд 45,3 сая долларын, 2016 онд 53,3 сая ам. долларын үнэ бүхий мал, түүний гаралтай түүхий эд, бүтээгдэхүүнийг импортоор
 авсан байна.
Дээрх нөхцөл байдал нь мал аж ахуйн үйлдвэрлэлийн зарим харилцааны эрх зүйн орчинг тодорхой болгон хуульчлах, шинэчлэх зайлшгүй шаардлагыг бий болгосон. Иймд Засгийн газрын 2012-2016 оны үйл ажиллагааны хөтөлбөрийг хэрэгжүүлэх арга хэмжээний 1.3.78.4-д заасны дагуу тус яамнаас одоогийн хүчин төгөлдөр үйлчилж буй Малын удмын сан, эрүүл мэндийг хамгаалах тухай хуулийн зохицуулалтыг салгаж, зарчмын шинжтэй өөрчлөлтүүдийг тусган Малын генетик нөөцийн тухай болон Мал, амьтны эрүүл мэндийн тухай хуулийн төслийг тус тус боловсруулсан болно.  
Дэлхийн бусад улс орны туршлагаас харахад малын эрүүл мэндийн болон мал аж ахуйн үйлдвэрлэл, мал үржүүлэгийн үйл ажиллагаатай холбоотой харилцааг бие даасан, тухайлсан хуулиар зохицуулж байна. Улс орнуудын нийгэм, эдийн засаг, соёлын өөрчлөлтийг даган малын төрөл, зүйл, удмын сангийн тухай ойлголтууд хувьсан өөрчлөгдсөөр байгаа юм. Хөдөө аж ахуйн тэжээвэр мал, амьтад нь 12000 жилийн туршид хүн төрөлхтний амьдралыг тэтгэн залгуулж, сүүлийн 500 жилийн туршид хил дамнасан худалдааны хэрэглэгдэхүүн болсоор ирсэн олон зуун жилийн нөр их хөдөлмөрийн үр дүнд бий болсон генийн өвөрмөц нэгдэл, баялаг нөөц гэж дэлхий нийтээр үзэх болжээ.

Биологийн олон янз байдлын тухай
 олон улсын конвенци батлагдсанаар “генетикийн нөөц”, “генетикийн материал” гэсэн нэр томъёонуудыг дэлхий нийтэд хэрэглэж эхэлсэн бөгөөд Монгол Улс уг конвенцид нэгдэн орж, 2015 оноос Биологийн олон янз байдлын үндэсний хөтөлбөрийг хэрэгжүүлж эхлээд байна. 

“Хүнс, хөдөө аж ахуйн мал, амьтны генетик нөөц” гэдэг ойлголтод бүх төрлийн тэжээвэр мал, амьтан, түүний удамшлын мэдээллийг агуулж буй бодит үнэ цэнэ бүхий, эсхүл ирээдүйд үнэ цэнийг бий болгох генетикийн материал, түүнтэй холбоотой уламжлалт мэдлэгийн тухай ойлголтуудыг хамааруулж байна. 
2007 онд НҮБ-ын гишүүн орнуудын Засгийн газар хоорондын техникийн бага хурлаас дэлхийн хүн амын хурдацтай өсөлт, түүнийг дагасан хүнсний хангамжийн асуудал, зарим улс орон дахь өлсгөлөн, ядуурлын түвшин өндөр байгаа өнөө үед мал, амьтны олон үүлдэр устаж мөхөх аюулд орж тэдгээрийн генетик нөөц доройтож байгаа нь зөвхөн тухайн улс орны бус, олон улсын хэмжээний тулгамдсан асуудал болохыг сэрэмжүүлэн “Малын генетик нөөцийн тухай Интерлакены тунхаг”, “Малын генетик нөөцийн даян дэлхийн үйл ажиллагааны төлөвлөгөө”-г тус тус баталж, улс орнууд үндэсний хэмжээний хууль тогтоомж, хөтөлбөрөө боловсруулан ажиллахыг уриалсан юм. 

НҮБ-ын Хүнс, хөдөө аж ахуйн байгууллагын дэргэд Хүнс, хөдөө аж ахуйн генетик нөөцийн олон улсын Хороо 2007 оноос хойш ажиллаж дэлхийн улс орнуудын хүнс, хөдөө аж ахуйн генетик нөөцийн төлөв байдлын үнэлгээг 2 дахь удаагаа хийж, олон улсын мэдээллийн санг бүрдүүлж эхэлсэн. Мөн НҮБ-ын гишүүн орнуудын Засгийн газар хоорондын техникийн Зөвлөлдөх уулзалтыг 2 жил тутамд хийж хүнс, хөдөө аж ахуйн генетик нөөц ашиглалтын хөгжлийн чиг хандлагыг тодорхойлж, төлөв байдлын тайланг дэлхийн 6 орны хэл дээр хэвлэн нийтэлж байна. Манай улс малын генетик нөөцийн төлөв байдлын талаарх үндэсний тайланг тус байгууллагад 2 удаа хүргүүлсэн болно.

Улс орнуудын хүнс, хөдөө аж ахуйн генетик нөөцийн төлөв байдлын үнэлгээ, дүгнэлтээс
 үзэхэд 2050 он гэхэд хөдөө аж ахуйн бүтээгдэхүүний эрэлт хэрэгцээ дэлхий нийтэд ихсэх хандлагатай байна. Ялангуяа хөгжингүй орнуудад сүү, сүүн бүтээгдэхүүний эрэлт одоогийн түвшнээс 46.0 хувь, мах, махан бүтээгдэхүүн 76.0 хувиар тус тус нэмэгдэх, амьд мал, генетикийн бүтээгдэхүүн солилцооны олон улсын худалдаа эрчимжих төлөвтэй байна. 


Монгол Улсын 331 сумын 85.0 орчим хувь нь мал аж ахуйн үйлдвэрлэлд суурилсан эдийн засагтай, нийт ажиллах хүчний 28.0 хувь нь тус салбарт ажиллаж, 2015 оны үнэлгээгээр манай улсын мал аж ахуйн салбарт 10,7 их наяд төгрөгийн бодит үнэ цэнэ бүхий үйлдвэрлэлийн эргэлт явагдаж, цаашид малын гаралтай түүхий эдэд суурилсан үйлдвэрлэлээр ирээдүйд үнэ цэнэ бий болгох шинэ нэр төрлийн био болон гоо сайхны бүтээгдэхүүн, эм, үржүүлгийн бүтээгдэхүүн үйлдвэрлэх өргөн боломж байгаа тул малын генетик нөөцийг тогтвортой ашиглах, хамгаалах, судалж хөгжүүлэхтэй холбоотой харилцааг эрх зүйн хүрээнд оновчтой зохицуулах шаардлага байна. Монгол мал нь эх газрын эрс тэс уур амьсгалын хатуу ширүүнд дасан зохицож байгалийн шалгарлыг мянга мянган жилээр даван туулж ирсэн, өвөрмөц шинж чанартай, биологийн болон генетик нөөцийн хувьд дахин давтагдашгүй, үнэ цэнэтэй үндэсний генетик нөөц юм. 
Иймд малын генетик нөөцийн талаар баримтлаж буй дэлхий нийтийн хөгжлийн чиг хандлага, үзэл баримтлалын өөрчлөлт, нийгмийн эрэлт хэрэгцээтэй уялдан Монгол Улсын олон улсын гэрээ конвенци, бусад хууль тогтоомжид нийцүүлэн Малын удмын сан, эрүүл мэндийг хамгаалах тухай хуулийн малын удмын санг хамгаалахтай холбоотой зохицуулж байсан харилцааны хамрах хүрээг өргөтгөж нэрийг нь өөрчлөн тодорхойлж бие даасан хуулиар зохицуулахаар хуулийн үзэл баримтлал, хуулийн төслийг боловсруулсан болно. 
Малын генетик нөөцийн тухай хуулийг баталснаар малын генетик нөөцөд суурилан хүн амаа малын гаралтай хүнсээр тогтвортой хангах, үндэсний боловсруулах үйлдвэрт чанартай түүхий эд нийлүүлэх, мал аж ахуйн үйлдвэрлэл дэх ажлын байрыг тогтвортой хадгалах, өрсөлдөх чадварыг дээшлүүлэх байгаль экологийн тэнцвэрт байдлыг хадгалах боломж бүрдэнэ. Түүнчилэн бүс нутгийн онцлогт тохирсон малын үүлдэрлэг байдлыг бататган сайжруулах, судлан хөгжүүлэх, шинээр үүлдэр, омог бий болгох, нутагшуулах, тэдгээрийн ашиг шимийг нэмэгдүүлэх, малын тэжээллэг, арчилгаа, маллагааны технологид болон малын генетик нөөцийн экспорт, импортын үйл ажиллагаанд хяналт тавих, харь зүйлийн тархалтаас сэргийлэх, энэ чиглэлийн мэргэжлийн ажил, үйлчилгээний тогтолцоог тодорхой болгох юм. Мөн оролцогч талуудын эрх, үүргийг нарийвчилан тогтоосноор Монгол Улс малын генетик нөөцийн төлөв байдлыг тодорхойлох, ашиглах, судлан хөгжүүлэх, хамгаалах үйл ажиллагааг үндэсний хэмжээнд тодорхой болгож олон улсын гэрээгээр хүлээсэн үүргээ биелүүлэх нөхцөл бүрдэнэ.
Малын генетик нөөцийн тухай хуулийн төслийг өмнөх Улсын Их Хуралд өргөн мэдүүлж, хэлэлцүүлэг хийж байсан бөгөөд сонгуулийн дараа Засгийн газар Улсын Их Хурлаас татсан болно.

Малын генетик нөөцийн тухай хуулийн төслийг боловсруулах ажлын хэсгийг Хүнс, хөдөө аж ахуй, хөнгөн үйлдвэрийн сайд томилж ажиллуулан, улмаар үзэл баримтлалын төслийг Засгийн газрын 2016 оны 9 дүгээр сарын 28-ны өдрийн хуралдаанаар дэмжиж, Хууль зүй, дотоод хэргийн яам хянан сайд нар баталсан болно. 

Малын генетик нөөцийн тухай хуулийн батлагдсан үзэл баримтлалын дагуу хуулийн төслийг Ажлын хэсэг боловсруулж, салбарын эрдэмтэн, судлаач, холбогдох төрийн болон төрийн бус байгууллага, эрдэм шинжилгээний хүрээлэн, их сургуулийн төлөөлөл, мэргэжилтнүүдийг оролцуулан 3 удаа хэлэлцүүлэг зохион байгуулж, яамны цахим хуудсанд байршуулж олон нийтийн саналыг авч тусгасан болно. 
Хуулийн төсөлд зохих журмын дагуу яамдаас санал авч Засгийн газрын гишүүдийн саналыг тусгасан болно. 

Малын генетик нөөцийн тухай төсөл болон уг хуулийн төсөлтэй холбогдуулан Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай хуулиудын төслийг Засгийн газрын 2016 оны 12 дугаар сарын 21-ний өдрийн хуралдаанаар хэлэлцэн дэмжиж, хуралдаан дээр Засгийн газрын гишүүдээс гаргасан саналыг тусган Улсын Их Хуралд өргөн мэдүүлэхээр тогтсон болно.


Малын генетик нөөцийн тухай төсөл болон уг хуулийн төсөлтэй холбогдуулан Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай хуулиудын төсөл, үзэл баримтлал, өргөн мэдүүлэх зөвшөөрөл, холбогдох бусад материалын хамт хавсаргав.

ЗАСГИЙН ГАЗАР

Ажлын хэсэг

	№
	Албан тушаал
	Нэр
	Утасны дугаар
	И-мэйл хаяг

	1
	Хүнс, хөдөө аж ахуй, хөнгөн үйлдвэрийн сайд
	П.Сэргэлэн
	9911
	-

	
	ХХААХҮЯ-ны Төрийн нарийн бичгийн дарга
	Л.Баяртулга
	99097337
	

	2
	ХХААХҮЯ-ны Бодлого, төлөвлөлтийн газрын дарга
	М.Энх-Амар
	80110123
	-

	3
	ХХААХҮЯ-ны Мал аж ахуйн бодлогын хэрэгжилтийг зохицуулах газрын дарга
	Л.Чой-Иш
	88115548
	lchoiish@yahoo.com

	4
	ЗГХА, Мал эмнэлэг, үржлийн газрын дарга
	П.Ганхуяг
	99831103
	

	5
	ХХААХҮЯ-ны Төрийн захиргаа удирдлагын газрын Хуулийн хэлтсийн дарга
	Б.Батцэцэг
	91099542
	Btg1986@gmail.com

	6
	ХХААХҮЯ-ны Бодлого, төлөвлөлтийн газрын ахлах мэргэжилтэн
	Г.Сувдаа
	99100535
	gunsuvd@gmail.com

	7
	ХХААХҮЯ-ны Мал аж ахуйн бодлогын хэрэгжилтийг зохицуулах газрын ахлах мэргэжилтэн
	Я.Алтангэрэл
	99091678
	Altangerel34@yahoo.com

	8
	ЗГХА, Мал эмнэлэг, үржлийн газрын Малын үржлийн хэлтсийн дарга
	Д.Батсүрэн
	99008061
	batsuren@dvab.gov.mn

	
	БОАЖЯ-ны Биоаюулгүй байдлын үндэсний хорооны нарийн бичгийн дарга
	С.Баярхүү
	99049896
	bayarkhuu@mne.gov.mn

	9
	Малын удмын сангийн үндэсний төвийн захирал
	Д.Цолмон
	99114354
	du_tsolmon@yahoo.com

	13
	Малын удмын сангийн үндэсний төвийн мэргэжилтэн
	Я.Оюунбилэг
	99035802
	Bileg_mn@yahoo.com

	
	МУ-ын гавьяат мал зүйч, доктор, профессор
	Б.Минжигдорж
	99129735
	bminjigdorj@yahoo.com

	10
	Бодлого судлалын төвийн хөдөөгийн хөгжлийн зөвлөх, доктор /Sc.D/
	Б.Эрдэнэбаатар
	99098910
	erdene@cpr.mn

	11
	Монголын малчдын холбооны Ерөнхий нарийн бичгийн дарга
	Б.Мяхдадаг
	99182751
	myakhdadag2004@yahoo.com

	12
	Хөдөө аж ахуйн маркетинг төслийн Малын үржлийн мэргэжилтэн
	Д.Ганбат
	99051991
	ganbat@lampmongolia.mn

	13
	ХААИС-ийн Мал аж ахуй, биотехнологийн сургуулийн эрдэмтэн нарийн бичгийн дарга, доктор /Ph.D/
	А.Бат-Эрдэнэ
	99857363
	a.baterdene@muls.edu.mn

	14
	МААЭШХ-ийн Эрдэм шинжилгээний ажилтан, доктор /Ph.D/
	Г.Удвал
	99081940
	udangaus@yahoo.com


�Монгол Улсын Үндсэн хууль “Төрийн мэдээлэл эмхэтгэлийн 1992 оны 1 дугаарт нийтлэгдсэн.


�Амьтан ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт шалгалтын тухай хууль “Төрийн мэдээлэл” эмхэтгэлийн 2002 оны 46 дугаарт нийтлэгдсэн.


�Хөдөлмөр эрхлэлтийг дэмжих тухай хууль “Төрийн мэдээлэл” эмхэтгэлийн 2011 оны 40 дугаарт нийтлэгдсэн.


�Хувь хүний орлогын албан татварын тухай хууль “Төрийн мэдээлэл” эмхэтгэлийн 2006 оны 38 дугаарт нийтлэгдсэн.


�Иргэний хууль “Төрийн мэдээлэл” эмхэтгэлийн 2002 оны 07 дугаарт нийтлэгдсэн.


�Аж ахуйн үйл ажиллагааны тусгай зөвшөөрлийн тухай хууль “Төрийн мэдээлэл” эмхэтгэлийн 2001 оны 06 дугаарт нийтлэгдсэн.


�Аж ахуйн үйл ажиллагааны тусгай зөвшөөрлийн тухай хууль “Төрийн мэдээлэл” эмхэтгэлийн 2001 оны 06 дугаарт нийтлэгдсэн.


�Шинжлэх ухаан, технологийн тухай хууль “Төрийн мэдээлэл” эмхэтгэлийн 2007 оны 4 дүгээрт нийтлэгдсэн.


�Инновацийн тухай хууль “Төрийн мэдээлэл” эмхэтгэлийн 2012 оны 24 дүгээрт нийтлэгдсэн.


�Стандартчилал, тохирлын үнэлгээний тухай хууль “Төрийн мэдээлэл” эмхэтгэлийн 2003 оны .21 дугаарт нийтлэгдсэн.





�Төрөөс хүнс, хөдөө аж ахуйн талар баримтлах бодлого “Төрийн мэдээлэл” эмхэтгэлийн 2015 оны 47 дугаарт нийтлэгдсэн.


�Төрийн албаны тухай хууль “Төрийн мэдээлэл” эмхэтгэлийн 2002 оны 28 дугаарт нийтлэгдсэн.


�Эрүүгийн хууль “Төрийн мэдээлэл” эмхэтгэлийн 2002 оны 5 дугаарт нийтлэгдсэн.


�Зөрчлийн тухай хууль “Төрийн мэдээлэл” эмхэтгэлийн 2016 оны 8  дугаарт нийтлэгдсэн.











� Засгийн газрын “Хуулийн давхардал, хийдэл, зөрчлийг арилгах зарим арга хэмжээний тухай”  2010 оны 68 дугаар тогтоол,  Хууль зүй, дотоод хэргийн сайдын “Аргачлал батлах тухай” 2010 оны 84 тушаалыг хэрэгжүүлэх хүрээнд Малын удмын сан, эрүүл мэндийг хамгаалах тухай хуулийн давхардал, хийдэл, зөрчлийг тогтоосон ажлын тайлан.


� Гаалийн Ерөнхий газрын 2015 оны , 2016 оны 10 дугаар сарын мэдээ


�“Биологийн олон янз байдлын тухай” Олон улсын конвенцийг 1992 онд баталж, Монгол Улс 1993 онд нэгдсэн.


� Үндэсний статистикийн хорооны 2015 оны эмхэтгэл


 � НҮБ-ын ХХААБ, Дэлхийн банкны санхүүжилтээр хэрэгжүүлж буй “Малчдын өрхийн амьжиргааг цогц байдлаар дэмжих” төслийн судалгааны ажлын явцын тайлан


� Гаалийн Ерөнхий газрын 2015 он, 2016 оны 10 сарын мэдээ


�“Биологийн олон янз байдлын тухай” Олон улсын конвенцийг 1992 онд баталж, Монгол Улс 1993 онд нэгдсэн.


�“Хүнс, хөдөө аж ахуйн генетик нөөцийн дэлхий нийтийн төлөв байдлын тайлан ” НҮБ-ын ХХААБ, Хүнс, хөдөө аж ахуйн генетик нөөцийн Хороо, Ром, 2015 он.

